
STORTINGSVALET OG SAMETINGSVALET 2009 

SPØRSMÅL OM ENDRING AV RØYSTEKRINSINNDELINGA

Utval:

0001/09
Valstyret
19.02.2009

Rådmannen si tilråding:

Austevoll kommunestyre vedtek at det ikkje vert gjort endringar i røystekrinsinndelinga ved stortingsvalel i 2009.   
Saksdok :

  
Vallova § 9-3.

Bakgrunn:

Etter vallova § 9-3 ligg det til kommunestyret, eller valstyret etter delegasjon, å ta stode til kor mange røystekrinsar kommunen skal delast inn i.  Frist for å avgjera dette er 31. mars i valåret.  
Vurdering:

Praksis i Austevoll har vore at røystekrinsinndelinga har følgd dei gamle skulekrinsane.  Det vil sei at ved dei siste vala har det vore 10 røystekrinsar.  Det har vore helde valting både på Litlekalsøy, Drøna, Storekalsøy og Stolmen.

Det er ikkje noko i vegen for at dei ”gamle” røystekrinsane kan oppretthaldast sjølv om skulekrinsen er lagt ned eller slegen saman med andre skulekrinsar.  Valkrins og skulekrins treng ikkje følgjast åt.   Skulekrinsar kan og delast opp i fleire valkrinsar, dersom dei er store.  Det siste er lite aktuelt hos oss.  Kommunikasjonane er etter kvart vorten betre med bru mellom øyar og båt- og bussruter, slik at det ikkje er noko i vegen for at fleire røystekrinsar kan slåast saman, og at dette vert vurdert.  Til dømes Storekalsøy og Hundvåkøy, Litlekalsøy og Møkster,  Drøna og Kolbeinsvik, Stolmen og Selbjørn.

Den minste krinsen som i tilfelle kan vurderast slegen saman med andre er Litlekalsøy, som truleg har 15-20 røysteføre  .  

Kostnadsmessig vil kommunen spara pengar ved å slå saman røystekrinsar.  Det er ikkje snakk om store summar.  Innsparinga gjeld møtegodtgjering og eventuell tapt arbeidsinntekt  til røyststyremedlemane, reiseutgifter og mat på valdagen.  For kommunen sitt valsekretariat vil færre røystekrinsar vera tidssparande.

På den andre sida kan samanslåing av røystekrinsar føre til nedgong i frammøte.  Det vert vanskelegare for dei som har lang veg å koma seg fram til røystelokalet, spesielt for dei som ikkje har eigen bil, eller der det er dårleg med offentleg transport.  Det er truleg og viktig for veljarar at dei framleis kan røysta på sin vanlege plass og i vante lokaler.

Når det gjeld sameingsvalet må valstyret på eit seinare tidspunkt ta stode til kor dei som er registrert i sametingsvalet skal røysta.  Det kan verta lovendring på dette punktet.

Etter ei samla vurdering er rådmannen kome fram til ikkje å ville tilrå endringar i røystekrinsinndelinga.

